ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
__________________ի 2014 թվականի N _________-Ն
ՀՀ ՔՆՆՉԱԿԱՆ ԿՈՄԻՏԵԻ ԾԱՌԱՅՈՂՆԵՐԻ ՊԱՐՏԱԴԻՐ ՊԵՏԱԿԱՆ ԱՊԱՀՈՎԱԳՐՈՒԹՅԱՆ ԵՎ ԱՊԱՀՈՎԱԳՐԱԿԱՆ ԳՈՒՄԱՐՆԵՐԻ ՉԱՓԵՐԸ, ՀԱՇՎԱՐԿՄԱՆ, ՎՃԱՐՄԱՆ ԿԱՐԳՆ ՈՒ ՊԱՅՄԱՆՆԵՐԸ ՍԱՀՄԱՆԵԼՈՒ ՄԱՍԻՆ



	Հիմք ընդունելով ,,Հայաստանի Հանրապետության քննչական կոմիտեի մասին,, Հայաստանի Հանրապետության օրենքի 39-րդ հոդվածը՝ Հայաստանի Հանրապետության կառավարությունը որոշում է.
1. Սահմանել Հայաստանի Հանրապետության քննչական կոմիտեի ծառայողների պարտադիր պետական ապահովագրության և ապահովագրական գումարների չափերը, հաշվարկման, վճարման կարգն ու պայմանները՝ համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



Հայաստանի Հանրապետության
		Վարչապետ								Հ.Աբրահամյան


________________ի 2014թ.
		Երևան








Հավելված	
ՀՀ կառավարության  2014թվականի
_____________ի N _____-Ն որոշման

ՀՀ ՔՆՆՉԱԿԱՆ ԿՈՄԻՏԵԻ ԾԱՌԱՅՈՂՆԵՐԻ ՊԱՐՏԱԴԻՐ ՊԵՏԱԿԱՆ ԱՊԱՀՈՎԱԳՐՈՒԹՅԱՆ ԵՎ ԱՊԱՀՈՎԱԳՐԱԿԱՆ ԳՈՒՄԱՐՆԵՐԻ ՉԱՓԵՐԸ, ՀԱՇՎԱՐԿՄԱՆ, ՎՃԱՐՄԱՆ ԿԱՐԳԸ ԵՎ ՊԱՅՄԱՆՆԵՐԸ


1. Սույն կարգով կարգավորվում են ՀՀ քննչական կոմիտեի ծառայողների պարտադիր պետական ապահովագրության և ապահովագրական գումարների չափերի, դրանց հաշվարկման, վճարման կարգի ու պայմանների հետ կապված հարաբերությունները:
2. Ծառայողական պարտականությունները կատարելու ընթացքում հաշմանդամ ճանաչվելու և առողջությանը վնաս պատճառվելու դեպքերում Հայաստանի Հանրապետության քննչական կոմիտեի ծառայողին պետական պարտադիր ապահովագրական միանվագ գումար է վճարվում.  
1) առաջին խմբի հաշմանդամին և առողջությանը վնաս պատճառված  անձին՝ չորս հարյուր հիսունհինգ հազար դրամի չափով.
2) երկրորդ խմբի հաշմանդամին՝ սույն կետի 1-ին ենթակետում նշված  գումարի 80 տոկոսի չափով.
3) երրորդ խմբի հաշմանդամին՝ սույն կետի 1-ին ենթակետում նշված  գումարի 60 տոկոսի չափով։
3. Սույն կարգի 2-րդ կետի դրույթները չեն տարածվում Հայաստանի Հանրապետության քննչական կոմիտեի` ծառայողական պարտականությունները կատարելիս կամ դրանք կատարելու առնչությամբ ստացած վնասվածքի կամ խեղման պատճառով հաշմանդամ ճանաչված այն ծառայողի վրա, որին հաշմանդամ ճանաչելու մասին բժշկասոցիալական փորձաքննություն իրականացնող իրավասու պետական մարմնի տված բժշկասոցիալական փորձաքննական որոշման մեջ նշված է, որ նա ունի աշխատանքային գործունեությամբ զբաղվելու կարողության 3-րդ աստիճանի սահմանափակում:
4. Հայաստանի Հանրապետության քննչական կոմիտեի ծառայողներին պարտադիր պետական ապահովագրական գումարներ են հատկացվում Հայաստանի Հանրապետության ֆինանսների նախարարության կողմից՝ Հայաստանի Հանրապետության քննչական կոմիտեի ներկայացրած ցուցակների հիման վրա:
5. Հայաստանի Հանրապետության ֆինանսների նախարարության կողմից հատկացված միանվագ պետական պարտադիր ապահովագրական գումարները վճարվում են ըստ բնակության վայրի՝ գանձապետարանի միջոցով` բյուջեների կատարման գործող ընթացակարգերին համապատասխան:







Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ

/Հայաստանի Հանրապետության քննչական կոմիտեի ծառայողի պարտադիր պետական ապահովագրության և ապահովագրական գումարների չափերը, հաշվարկման, վճարման կարգն ու պայմանները սահմանելու մասին ՀՀ կառավարության որոշման նախագծի ընդունման/

1. Ընթացիկ իրավիճակը և իրավական ակտի ընդունման անհրաժեշտությունը
       << Հայաստանի Հանրապետության քննչական կոմիտեի ծառայողի պարտադիր պետական ապահովագրության և ապահովագրական գումարների չափերը, հաշվարկման, վճարման կարգն ու պայմանները սահմանելու մասին >> ՀՀ կառավարության որոշման նախագծի ընդունման նպատակը <<ՀՀ քննչական կոմիտեի մասին>> ՀՀ օրենքի 39-րդ հոդվածի պահանջների ապահովումն է: 

2. Առաջարկվող կարգավորման բնույթը
       Կառավարության որաշման նախագծով նախատեսվում է սահմանել պարտադիր պետական ապահովագրական միանվագ գումարների չափերը, դրանց հաշվարկման, վճարման կարգն ու պայմանները՝ իրենց պարտականությունները կատարելիս քննչական կոմիտեի ծառայողների առողջությանը վնաս պատճառելու՝ առաջին և երկրորդ կարգի հաշմանդամ դառնալու դեպքերի համար: 

3. Նախագծի մշակման գործընթացում  ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ քննչական կոմիտեի  կողմից: 
4. Ակնկալվող արդյունքը
       Պարտադիր պետական ապահովագրության և ապահովագրական գումարների չափերի, հաշվարկման, վճարման կարգի ու պայմանների սահմանումն ու ընդունումը կնպաստի կառույցի ծառայողների սոցիալական երաշխիկների ամրապնդմանը: 






ՏԵՂԵԿԱՆՔ
<<Հայաստանի Հանրապետության քննչական կոմիտեի ծառայողի պարտադիր պետական ապահովագրության և ապահովագրական գումարների չափերը, հաշվարկման, վճարման կարգն ու պայմանները սահմանելու մասին ՀՀ կառավարության որոշման նախագծի ընդունման>>  ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության բացակայության մասին

	Հայաստանի Հանրապետության քննչական կոմիտեի ծառայողի պարտադիր պետական ապահովագրության և ապահովագրական գումարների չափերը, հաշվարկման, վճարման կարգն ու պայմանները սահմանելու մասին ՀՀ կառավարության որոշման նախագծի ընդունման ՀՀ կառավարության որոշման նախագծի ընդունման կապակցությամբ ՀՀ այլ իրավական ակտերի ընդունման անհրաժեշտություն չի առաջանում: 

















ՏԵՂԵԿԱՆՔ
<<Հայաստանի Հանրապետության քննչական կոմիտեի ծառայողի պարտադիր պետական ապահովագրության և ապահովագրական գումարների չափերը, հաշվարկման, վճարման կարգն ու պայմանները սահմանելու մասին ՀՀ կառավարության որոշման նախագծի ընդունման>> ՀՀ կառավարության որոշման նախագծի ընդունման դեպքում պետական կամ տեղական ինքնակառավարան մարմնի բյուջեում ծախսերի և եկամուտների էական ավելացման կամ նվազեցման մասին

Հայաստանի Հանրապետության քննչական կոմիտեի ծառայողի պարտադիր պետական ապահովագրության և ապահովագրական գումարների չափերը, հաշվարկման, վճարման կարգն ու պայմանները սահմանելու մասին ՀՀ կառավարության որոշման նախագծի ընդունման ՀՀ կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:



